
შესავალი

  ბიომრავალფეროვნების შენარჩუნებისა და მდგრადი გამოყენების ერთერთ ყველაზე ეფექტურ საშუალება ინტენსიური სამონადირეო მეურნებების ქსელის განვითარებაა, თუკი ის სწორად არის ორგანიზებული და ემყარება სათანადო მეთოდოლოგიით შესრულებული სამეცნიერო გამოკვლევების შედეგებს. საქართველოში სამონადირეო მეურნეობის შესაქმნელად იურიდიული საფუძვლები მოცემულია საქართველოს კანონში "ცხოველთა სამყაროს შესახებ" და ნაწილობრივ "საქართველოს ტყის კოდექსში". ნადირობა განმარტებულია როგორც გარეულ ცხოველთა სპეციალური სარგებლობის ფორმით მოპოვება ფიზიკური და იურიდიული პირების მატერიალური, რეკრეაციული, სულიერი  (იმ შემთხვევაში თუკი ეს წარმოადგენს მკვიდრი მოსახლეობის ტრადიციულ საქმიანობას) და სხვა მოთხოვნილებების დასაკმაყოფილებლად.


ა)სამონადირეო მეურნეობის განვითარების სტრატეგია, მართვის მიზნები და ამოცანები

სამონადირეო მეურნეობის სტრატეგია განსაზღვრულია ერთ წელზე. იგი დამყარებულია ცხოველთა სამყაროს სარგებლობის გრძელვადიან პრინციპებზე (ლიცენზიის ვადის გაგრძელების შემთხვევაში), რომლებიც მოიცავს: 
•	სანადირო სახეობების აღდგენა/გამრავლებას ბიოტექნიკური ღონისძიებების გატარების, მათი მოშენებისა და შემდგომ ბუნებაში დაბრუნების გზით;
•	ბუნებრივი რესურსების დაცვასა და რაციონალურ გამოყენებას, ნადირობის  მდგრადი პრინციპების დანერგვას;
•	დეგრადირებული ჰაბიტატების აღსადგენად ბუნებრივი პროცესების ხელშეწყობასა და ხელოვნური ღონისძიებების ჩატარებას;
•	ეკოტურიზმის სხვადასხვა სახეების განვითარებას.

სამონადირეო ბუნებათსარგებლობის მართვისა და რეგულირების პროცედურები, მათ შორის სამონადირეო მეურნეობის ორგანიზაციისა და გაძღოლის პრინციპები, ასახულია საქართველოს მოქმედ კანონმდებლობაში.
ნორმატიულ აქტებში განმარტებულია, რომ: 
_ "ნადირობა არის გარეულ ცხოველთა სპეციალური სარგებლობის ფორმით მოპოვება, ფიზიკური და იურიდიული პირების მატერიალური, რეკრეაციული და სხვა მოთხოვნილებების დასაკმაყოფილებლად".
_ "ნადირობა დაიშვება მხოლოდ ამისათვის  სპეციალურად გამოყოფილ                                                                                                                                                                                                ტერიტორიებზე _ სამონადირეო მეურნეობებში (გარდა გადამფრენი ფრინველებისა _ მწყერი, იხვი და სხვა}, აღკვეთილებში და დაცული ტერიტორიების სხვა კატეგორიებში სპეციალურად გამოყოფილ ზონებში, კანონით დადგენილ შემთხვევებში".
_ "სამონადირეო მეურნეობა წარმოადგენს კანონმდებლობით დადგენილი წესით შექმნილ ტერიტორიულ _ სამეურნეო ერთეულს, რომელიც მოიცავს გარეული ნადირ-ფრინველის აბორიგენული სახეობებისათვის ბუნებრივ საბინადრო ზონაში გამოყოფილ ტერიტორიას, ან ამ სახეობისათვის შესაფერის ბუნებრივ პირობებში გამოყოფილ ტერიტორიას".
საქართველოს მოქმედი კანონმდებლობა განსაზღვრავს სამონადირეო მეურნეობების მოსარგებლეთა უფლება-მოვალეობებს, გარეული ნადირ-ფრინველის რესურსების განმკარგავი და ბუნებათსარგებლობის საქმიანობაზე საზედამხედველო ფუნქციების მატარებელი სახელმწიფო ინსტიტუტების უფლება-მოვალეობებს, სამართლებრივად არეგულირებს მათ ურთიერთობებს.        
    სამონადირეო მეურნეობა წარმოადგენს ბიომრავალფეროვნების შენარჩუნებისა და მდგრადი გამოყენების ერთ-ერთ ყველაზე ეფექტურ საშუალებას. მართვის გეგმის მიზანია ისეთი სამონადირეო მეურნეობის ჩამოყალიბება, რომელიც ხელს შეუწყობს ცხოველთა სახეობების შენარჩუნებას მდგრადი გამოყენების უზრუნველყოფისა და ეფექტური დაცვითი ღონისძიებების გატარების გზით. 
წინამდებარე მართვის გეგმა შემუშავებულია ტერიტორიის ეკოლოგიური და ბიოლოგიურ-ეკონომიკური ექსპერტიზის პრინციპით და აგებულია ეკოლოგიური, სამართლებრივი და ეკონომიკური პარამეტრების შესწავლის და პროგნოზირების მეთოდებზე დაყრდნობით. გეგმა ითვალისწინებს სამეურნეო და რეკრიაციული გამოყენებისათვის განკუთვნილი მართვადი ეკოსისტემის ორგანიზაციასა და გაძღოლას.

სამონადირეო მეურნეობის განვითარების სტრატეგია გამიზნულია ტერიტორიის ბიო-ეკონომიკური პოტენციალის ეფექტური გამოყენებისათვის, რომლის ძირითად არსს წარმოადგენს სისტემური მიდგომის პრინციპი _ სამონადირეო ბუნებათსარგებლობა განხორციელდეს ეკოსისტემის კომპონენტების თანაზომიერებისა და ურთიერთკავშირების შენარჩუნებითა და მდგრადი განვითარებით.

სამონადირეო მეურნეობის გაძღოლის ეკონომიკური პარამეტრები დაფუძნებულია სავარგულების გრძელვადიანი, სტაბილური ბიოლოგიური და სამეურნეო პროდუქტულობის უზრუნველყოფის პრინციპზე, რომლის ძირითადი მიზანია სტაბილური ყოველწლიური ფინანსური შემოსავლის მიღება, ცხოველთა სახეობრივი მრავალფეროვნების შენარჩუნება-გამდიდრებისა და ოპტიმალური რიცხოვნობის მიღწევა-შენარჩუნების გზით.  

     სამონადირეო მეურნეობის ტერიტორიაზე გარეული ნადირ-ფრინველის სახეობრივი სიმდიდრისა და რიცხოვნობის მიხედვით განისაზღვრება შიდასამეურნეო სტრუქტურული ერთეულების პრიორიტეტი და აქედან გამომდინარე, მათი ფუნქციონირებისთვის საჭირო ბიოტექნიკური ღონისძიებების საჭირო მოცულობა და სახეობები.
     სამონადირეო მეურნეობის ტერიტორიაზე გამოიყოფა სპეციალური სანადირო უბნები, რათა ნადირობამ უარყოფითი ზეგავლენა არ მოახდინოს ეკოსისტემებსა და ცხოველებზე.
თვით ნადირობის პროცესს სამონადირეო მეურნეობაში აქვს დამატებითი ბიოტექნიკური, კერძოდ სელექციური ფუნქცია. ამ ღონისძიების მეშვეობით რეგულირდება ცხოველთა რიცხოვნობა, ასაკობრივი და სქესობრივი შეფარდება, ხდება ხელოვნური გადარჩევა ფიზიკური და მორფო-ფიზიოლოგიური ნიშან-თვისებების მიხედვით.
ზოგადად სამონადირეო მეურნეობის წინამდებარე მართვის გეგმის სტრატეგია მდგომარეობს სამეურნეო და რეკრიაციული გამოყენებისათვის განკუთვნილი მართვადი ეკოსისტემის ორგანიზაციასა და გაძღოლაში.

ამ მიზნის მისაღწევად უნდა შესრულდეს შემდეგი ამოცანები:
1.	ფლორისა და ფაუნის სახეობრივი და გენეტიკური მრავალფეროვნების, მათ შორის ტყის ხელუხლებელი კორომების შენარჩუნება; 
2.	ტერიტორიაზე არსებული სამეურნეო საქმიანობების წარმართვა მდგრადი გამოყენების პრინციპების შესაბამისად; 
3.	ტყის არამერქნული რესურსების გამოყენების მოწესრიგება; 
4.	სავარგულებიდან არსებული შემოსავლების გაზრდა გარემოზე ზიანის მიყენების შემცირების პარალელურად; 
5.	ადგილობრივი მოსახლეობის დასაქმება;
6.	სამონადირეო მეურნეობისათვის საჭირო ინფრასტრუქტურის განვითარება; 
7.	ბრაკონიერობის (უნებართვო ნადირობის) და ხე-ტყის უნებართვო დამზადების აღკვეთა, ტერიტორიის დაცვის უზრუნველყოფა;
8.	ბიომრავალფეროვნების კონსერვაციისთვის მატერიალურ-ტექნიკური ბაზის შექმნა. სამონადირეო მეურნეობის მიერ მიღებული მოგების გამოყენება _კონსერვაციული ქმედებების განხორციელება (როგორც ინ-სიტუ, ისე ეხ-სიტუ).

ბ) სამონადირეო მეურნეობის ლიცენზიით განსაზღვრული ტერიტორიის ფიზიკურ-გეოგრაფიული და ბიო-ეკოლოგიური დახასიათება
ბ.ა) სამონადირეო მეურნეობის ადგილმდებარეობა და ფართობი;
სამონადირეო მეურეობის შექმნისათვის განსაზღვრული ტერიტორიის ფართობი განთავსებულია სატყეო მეურნეობის სავარგულებში, კერძოდ, ოდიშის სატყეო მეურნეობის შემდეგ უბნებში: 
მაგანის სატყეო უბნების კვარტლები _ #14-32 ჰა; #35-47 ჰა; #36-60 ჰა; #34-69 ჰა; #38-70 ჰა; #43-82 ჰა; #47-100 ჰა; #48-40 ჰა; სულ: 500ჰა. 
ჯვრის სატყეო უბნების კვარტლები _ #1-102 ჰა; #2-103 ჰა; #3-87 ჰა; #4-118 ჰა; #6-113 ჰა #15- 105 ჰა; #16-96 ჰა; #17-155 ჰა; #18-130 ჰა; #19-164 ჰა; #20-129 ჰა; #21-163 ჰა; #22-127 ჰა; სულ: 1592ჰა. 
წყავაშა, რომელიც წარმოადგენს ნასოფლარს, მოიცავს  200 ჰა-ს. აღნიშნული ტერიტორია ადრე ექვემდებარებოდა „მონკავშირს“ და ერქვა მიწერილი სამონადირეო მეურნეობა. შპს „ილია“-მ 2006 წელს აუქციონის წესით შეიძინა ზემოაღნიშნულ კვარტლებთან ერთად. ლიცენზიის გაყიდვის შემდეგ ის ეკუთვნის შპს „ვიქტორია-2012“-ს.
საერთო ფართობით 2292 ჰა (იხ.  დანართი ¬– რუკები GIS-ის პროექტით).

ბ.ა)სამონადირეო მეურნეობის ადგილმდებარეობა და ფართობი;
ბ.ბ)მუნიციპალიტეტის, კვარტლების და კოორდინატების  მითითებით;
ბ.გ) ტერიტორიის მოკლე ფიზიკურ-გეოგრაფიული დახასიათება;
ტერიტორია განთავსებულია დასავლეთ საქრთველოში წალენჯიხის მუნიციპალიტეტში. მიწები მთლიანად არის საქართველოს გარემოსა და ბუნებრივი რესურსების დაცვის სამინისტროს სატყეო სააგენტოს დაქვემდებარებაში და წარმოადგენს სამეგრელო-ზემო სვანეთის სამმართველოს წალენჯიხის სატყეოს მაგანისა და ჯვრის სატყეო უბნებს. სამონადირეო მეურნეობისათვის შერჩეულ ტერიტორიას აღმოსავლეთით ესაზღვრება სქურის სატყეო უბანი, დასავლეთით – ქ. ჯვარი (7-8 კმ), ჩრდილოეთით მაგანის სატყეო უბანი (მაგანის სატყეო ტერიტორიის ნაწილი შედის სამონადირეო სავარგულისათვის გამოყოფილ ტერიტორიაში), სამხრეთით – ენგურსჰესი (ფოცხო). 
ტერიტორია მდებარეობს ზღვის დონიდან 200-1000 მ სიმაღლეზე. 

გეოგრაფიული მდებარეობა _ სამონადირეო მეურნეობის საზღვრების წვეროების X და Y  კოორდინატები UTM კოორდინატთა სისტემაში:

X _ 263000         უკიდურესი ჩრდილოეთის კოორდინატები (მეტრებში)
Y  _ 7474000
X _ 260000   უკიდურესი დასავლეთის კოორდინატები (მეტრებში)
Y _ 4741000
X _ 263000     უკიდურესი სამხრეთის კოორდინატები (მეტრებში)
Y _ 4738000
X -  266000          უკიდურესი აღმოსავლეთის კოორდინატები (მეტრებში)
Y  _ 4741000 
ტერიტორია მოქცეულია ზღვისპირა ნოტიო სუბტროპიკული კლიმატის ოლქში, სადაც ზამთარი უხვთოვლიანია, ხოლო ზაფხული ზომიერად ცხელი. 
წელიწადში მოდის 2000–3000 მმ-მდე. ნალექების მაქსიმუმი სექტემბერ-ოქტომბერში მოდის, მინიმუმი – მაისში, გაბატონებულია დასავლეთის ქარები, ხშირია მთახეობათა ქარი.
ტერიტორიაზე მთავარი მდინარეა მაგანა, რომლის მარცხენა შენაკადებია მდ. ცაღრა და მდ. საცხენო, ხოლო მარჯვენა შენაკადია მდ. წყავაშალა, რომელიც გადის წყავაშის ტერიტორიაზე. მათ საზრდოობაში მონაწილეობას იღებს წვიმის და   გრუნტის წყლები. 
სამონადირეო მეურნეობის ტერიტორიაზე ჯვარის სატყეოს ზემოთ მოცემულ კვარტლებში წარმოდგენილია მთაგორიანი რელიეფით, ძირითადად დასერილი, ხოლო ზოგ ადგილებში მკვეთრად დასერილი ხევებით. ნიადაგი _ თიხნარი, საშუალო სიღრმის, ტენიანი (ალაგ მშრალი და ქვიანი).
	მაგანის სატყეოს ტერიტორიაც მოცემულ კვარტლებში მთაგორიანია, მკვეთრად დასერილი ხევებით.  ნიადაგი აქაც თიხნარია, საშულო სიღრმის, თხელი კლდეებით.

ბ.დ)  მცენარეული საფარი
	საკვლევ ტერიტორიაზე მცენარეული საფარი ძირითადად წარმოდგენილია ტყეებით, გვხვდება ბუჩქნარი ფორმაციები და მეორადი მდელოებიც. დაბალ მთებში (700-800 მ-მდე) შერეული ფართოფოთლოვანი მუხნარ-რცხილნარი და წიფლნარ-წაბლნარია, ქვეტყეში ხშირია ბზა, ბაძგი, თაგვისარა და სხვა. ვხვდებით ნეკერჩხალს, ცირცელს, დიყს, ნემსიწვერას და სხვ. 
ჯვრის სატყეოს ტერიტორიაზე გვხდება დიდი რაოდენობით თხილი, მაჟალო, პანტა, კაკალი, ტყემალი, ზღმარტლი, ნაძვი, კავკასიური ფიჭვი, ღვია, მოცვი, ასკილი, გვიმრა. მოცემული კვარტლები წარმოდგენილია წაბლნარით და წიფლნარით. ასევე გავრცელებულია შქერი, წყავი და დეკა.
მაგანის სატყეოში გავრცელებულია ძირითადად წაბლი, რცხილა, წიფელი, თხმელა, მაჟალო, ზღმარტლი, შერეულად გვხვდება ცაცხვი. ქვეტყე მდიდარია ბზით, გვხვდება უთხოვარი. მოცემული კვარტლები მოიცავს წიფლნარ-სოჭნარს, წიფლნარ-წაბლნარს და თხმელნარს.
ლიცენზიის გაცემის დროს, ტერიტორიაზე დაფიქსირებული იქნა წაბლის დაავადება   ე.წ. „წაბლის კიბო", რის თაობაზეც 2016 წლის 22 ივლისს, წერილობით ვაცნობეთ გარემოს დაცვისა და ბუნებრივი რესურსების სამინისტროს, ხოლო 2019 წლის 12 აპრილს წერილით მივმართეთ სსიპ ეროვნულ სატყეო სააგენტოს, რათა ადგილზე გაცნობოდნენ წაბლის ხეების ხმობის მიზეზს. სააგენტოს უფროსის 2019 წლის 25 სექტემბრის N537/მ ბრძანებით, ტყის მოვლ-აღდგენის დეპარტამენტის ტყის დაცვის სამმართველოს უფროსი გიორგი მამადაშვილი და ტყის აღდგენის სამმართველოს მთავარი სპეციალისტი ივანე ბეწუკლიშვილი მივლინებული იყვნენ სამეგრელო-ზემო სვანეთის რეგიონში, სამონადირეო მეურნეობის(სპეციალური ლიცენზია N1000002) სალიცენზიო ტერიტორიაზე არსებული წაბლის ხეების ხმობის მიზეზის ადგილზე გადასამოწმებლად. დადგინდა, რომ ეს იყო ჩვეულებრივი წაბლის(ჩასტანეა სატივა) დაავადება - კანის კიბო, რომელიც წლების წინ გავრცელდა დასავლეთ საქართველოში. ამჟამად, ხმობის პროცესი შეჩერებულია. 2020 წლის გაზაფხულზე  დაფიქსირდა ჩვ. წაბლის  ახალი აღმონაცენი.

სამონადირეო მეურნეობის ტერიტორიაზე არსებული
       ტყის მცენარეულობის ნუსხა
ქართული სახელწოდება	ლათინური სახელწოდება
ღვია	                                      Juniperus polycarpos 
რცხილა	                           Carpinus caucasica
თხილი	                           Corylus avellana
მაჟალო	                           Malus orientalis 
პანტა	                             Pyrus balansae
ნეკერჩხალი	                   Acer trautvetteri
ცირცელი	                              Sorbus aucuparia
ზღმარტლი	                    Mespilus germanuca
ასკილი	                              Rosa multiflora
ტყემალი	                               Prunus divaricata
აღმოსავლური ნაძვი	           Picea orientalis
კავკასიური ფიჭვი	           Pinus sosnowskyi
სოჭი	                                         Abies caucasica
კოლხური ბაძგი	                   Ilex colchica
ბზა	                                        Buxus colchica
უთხოვარი	                            Taxus baccata
წიფელი	                           Fagus orientalis
წაბლი	                            Castanea sativa
გვიმრა	                          Psilotopsida asplenium
კაკალის ხე	                         Juglans regia
შქერი                          	    Rhododendrom ponticum
წყავი	                                    Prunus laurocerasus 
დეკა	                                    Rhododendron caucasic
თხმელა	                           Alnus barbata
ცაცხვი	                             Tilia caucasica
კოლხური თაგვისარა   	Ruscus colchicus 
ღვია                                       Janiperus polycarpos


საქართველოს "წითელი ნუსხით" დაცული მცენარეები 

	# რიგზე 
	მცენარეთა დასახელება
	მცენარეთა მახასიათებლები
	მოკლე დახასიათება

	
	 ქართული 
	ლათინური
	რელიქტი
	ენდემი
	წიწვოვანი
	მარადმწვ.

	1
	ბზა
	Buxus colchica

	
	+
	
	

	2
	უთხოვარი
	Taxus baccata

	
	`------~
	
	

	3
	კაკლის ხე
	Juglans regia

	
	`------~
	
	

	4
	ნეკერჩხალი

	Acer trautvetteri

	
	`------~
	
	

	5
	ღვია
	Juniperus polycarpos

	
	`------~
	
	

	6
	წაბლი
	Castanea sativa

	
	`------~
	
	





	სამონადირეო სავარგულების ტიპების ექსპლიკაცია

	#
	ჰაბიტატის ტიპი
	 ფართობები
(ჰა.) 

	%

	1. 
	წიფლნარები	                        

	1334
	60

	2. 
	წაბლნარები
	458
	20

	3. 
	სხვა ფოთლოვანი                სახეობები
	115
	5

	4. 
	ნასოფლარი
	200
	9

	5. 
	ველობები
	31
	1

	6. 
	წყლები
	85
	3

	7. 
	კლდეები                                  

	69
	2

	
	სულ
	2292
	100




	ბ.ე) სამონადირეო მეურნეობის ტერიტორიაზე გავრცელებული ცხოველთა სამყაროს ნუსხა:

თევზები
	1
	კოლხური ხრამული
	Varicorhinus sieboldin

	2
	მდინარის კალმახი (`წითელი ნუსხა~)
	Salmo trutta fario



ამფიბიები
	1
	გომბეშო
	Bufo bufo 

	2
	ტბის ბაყაყი
	Rana ridibunda

	3
	ჩვეულებრივი ვასაკა
	Hyla arborea



ქვეწარმავლები
(რეპტილიები) 
	1
	ქართული ხვლიკი
	Lacerta rudis

	2
	ჩვეულებრივი ანკარა
	Nartix natrix

	3
	მარდი ხვლიკი
	Lacerta agilis

	4
	წენგოსფერი მცურავი
	Coluber najadum

	5
	ბოხმეჭა
	Angulis fragilis


	6
	წყლის ანკარა 

	Natrix tessellate



ფრინველები
	1
	ზარნაშო
	Bubo bubo

	2
	ოლოლი

	Asio otus otus

	3
	რუხი ბუ
	Strux  aluco

	5
	ჩვეულებრივი კაკაჩა
	Buteo  buteo

	6
	მიმინო
	Accipiter  nisus

	7
	ქორი
	Accipiter  gentilis

	9
	ჭოტი	
	Atene noctua

	10
	ყორანი
	Corvus  corax

	11
	ჩვეულებრივი ცოცია
	Sitta  europaca

	12
	დიდი წივწივა
	Parus  major

	13
	კაჭკაჭი

	Pica pica

	14
	მიმინო	

	Accipiter nisus

	15
	მწვანე კოდალა
	Picus  viridica picais

	16
	შავი კოდალა
	Driocopus  martius

	17
	კვირიონი
	Merops  apiaster 

	18
	ხეკოდა
	Dendrocopos major
	

	19
	ჩხიკვი
	Garrulus glandarius

	20
	ჩხართვი
	Turbus  viscivorus

	21
	გუგული
	Cuculus canorus

	22
	ჩვეულებრივი ბოლოკარკაზი
	Caprimulgus europaeus

	23
	ტოროლა
	Galerida  cristata

	24
	შაშვი
	Turbus  merula

	25
	სტვენია
	Pyrrhula  pyrrhula

	26
	ყაჯირი
	Neophron percnopterus 

	27
	ალკუნი
	Alcedo atthis

	28
	მაქცია
	Jinx torquilla

	29
	გულწითელა	
	Erythacus rubecula

	31
	 გრატა
	Emberiza aurreola



ძუძუმწოვრები
	1
	კავკასიური ციყვი(`წითელი ნუსხა~)
	Sciurus anomalus

	2
	გარეული ღორი
	 Sus scrofa

	3
	ევროპული კურდღელი
	Lepus europaeus

	4
	შავი ვირთაგვა
	Rattus rattus

	5
	თაგვანა კავკასიური
	Micromis minutus

	6
	თაგვი ტყის მცირეაზური
	Apodemus mistacinus

	7
	შველი
	Capreolus capreolus

	8
	ძილგუდა
	Glis glis

	9
	ბუჩქნარის მემინდვრია
	Microtus majori

	10
	ჩვეულებრივი მემინდვრია
	Microtus arvalis

	11
	წყლის მემინდვრია
	Arvicola terrestris

	12
	 რუხი მგელი
	Canis lupus 

	13
	ტურა
	Canis aureus

	14
	მელა
	Vulpes vulpes

	15
	თხუნელა მცირე
	 Talpa coeca

	16
	თეთრყელა კვერნა
	Martes foina

	17
	დედოფალა
	Mustela nivalis

	18
	მაჩვი
	Meles meles

	19
	მურა დათვი (`წითელი ნუსხა~)
	Ursus arctos

	20
	ბიგა წყლის ჩვეულებრივი
	Neomys fodiens

	21
	კბილთეთრა
	Crocidura peucodon

	22
	მეღამურა მცირე
	Nyctalus leisleci

	23
	მეღამურა წითური
	Nyctalus noctula

	24
	მღამიობი გრძელყურა
	Myotis bechsteini

	25
	მღამიობი წვეტურა
	Myotis oxsignatus

	26
	მღამიობი ულვაშა
	Myotis mistacinus

	27
	მღამიობი ნოტერერისეული
	Myotis nottereri



        ზემოთ ჩამოთვლილი ცხოველებიდან საქართველოს `წითელ ნუსხაში~ შეტანილია შემდეგი სახეობები: კალმახი _Shalmo baario, კავკასიური ციყვი _ Shciurus anomalus, მურა დათვი _Ursus arctos. მათზე მეურნეობის პერსონალს დაწესებული აქვს განსაკუთრებული დაცვის რეჟიმი, წარმოებს სისტემატური მონიტორინგი. ფორსმაჟური სიტუაციის შემთხვევა დაუყოვნებლივ ეცნობება სათანადო ორგანოს.

  გ) სამონადირეო მეურნეობის ტერიტორიაზე მობინადრე გარეული ცხოველების შესაფერისი საბინადრო პირობების შეფასება
გ.ა) სავარგულების ფართობების იდენტიფიკაცია სანადირო ცხოველების თითოეული სახეობისათვის შესაფერის საბინადრო ტერიტორიად;
	#
	სახეობის ქართული და ლათინური სახელწოდება
	შესაფერისი საბინადრო სავარგულების ფართობების შემადგენ.
	სულ ფართობი
	სახეობის სტაუსი

	1.
	დათვი - Ursus arctos
	წიფლნარ-წაბლნარები
	1792 
	წითელი ნუსხა

	2.
	მაჩვი_ Meles meles
	წიფლნარ-წაბლნარები და სხვა ფოთლოვანები
	1992
	ნად. ობ. 

	3.
	გარ. ღორი _ Sus scrofa
	წიფლნარ-წაბლნარები
	1792 
	‘-----------„

	4.
	მგელი _ Canis lupus
	მთელ ტერტორიაზე
	2292
	‘-----------„

	5.
	ტურა _ Canis aureus
	მთელ ტერტორიაზე
	2292
	‘-----------„

	6.
	მელა_ Vulpes vulpes
	მთელ ტერტორიაზე
	2292
	‘-----------„

	7.
	კურდღელი _ Lepus europaeus
	მთელ ტერტორიაზე
	2292
	‘-----------„

	8.
	კვერნა -
	წიფლნარ-წაბლნარები და კლდეები
	1823
	‘-----------„

	9. 
	შველი _ Capreolus capreolus
	წიფლნარ-წაბლნარები 
	1792 
	„-----------“



გ.ბ) სავარგულების იდენტიფიკაცია ჰაბიტატების მიხედვით, სავარგულების ეკოლოგიური და ბიოლოგიურ-ეკონომიკური შეფასება;
ჰაბიტატის აღწერისას აუცილებელია მისი ტიპის დადგენა.  ჰაბიტატების ტიპები ადამიანის მიერ შემუშავებული გამარტივებული კლასიფიკაციის შედეგად გამოიყო, ბუნებაში (ასევე ჩვენთან)  ჩვეულებრივ ვხვდებით ერთმანეთში გარდამავალ ტიპებს. სალიცენზიო ფართობი იდენტიფიცერებულია შემდეგ ჰაბიტატებად: წიფლნარ-წაბლნარები,  სხვა ფოთლოვანები და კლდეები,
სავარგულების ეკოლოგიური და ბიო-ეკონიმიკური შეფასებისას უნდა გავითვალისწინოთ აქ მობინადრე ცხოველებისათვის განსაკუთრებით  მნიშვნელოვანი მცენარეები, მათი გავრცელების არეალი, ტერიტორიის რა ნაწილია დაფარული მცენარეული საფარით; ასევე,  ცხოველთა სამყაროს ობიექტების გამრავლების ხელშეწყობის მიზნით ჩატარებული ღონისძიებები, რომელიც ტარდება სეზონურად სამონადირეო მეურნეობის პერსონალის მიერ.

დ) სანადირო ცხოველების რესურსის შეფასება
დ.ა)სანადირო ცხოველების სახეობრივი სიმდიდრე; 
დ.ბ) მათი განსახლება და განთავსება საბინადროდ შესაფერის სავარგულებში;
სამონადირეო მეურნეობის ტერიტორიაზე გარეული ნადირ-ფრინველის სახეობრივი სიმდიდრე განპირობებულია მისი ადგილმდებარეობით და ძირითადში წარმოდგენილია მაღალმთის ფაუნით.
შველი  - ძირითადში წიფლნარი ტყეების ბინადარია, ზაფხულობით იწევს ტყის ზედა ზოლში, ხოლო ზამთრობით ეშვება თხმელნარ-წიფლნარებამდე. იკვებება ბალახით, ხეებისა და ბუჩქების ფოთლებით.
დათვი - ბინადრობს სავარგულების მთელ ფართობზე, საკვებს მოიპოვებს წიფლნარ-წაბლნარებსა და პანტიანებში. იკვებება მრავალგვარი მცენარეული და ცხოველური წრმოშობის საკვებით. ხშირად აზიანებს სიმინდის ნათესებს. (საქართველოს პრეზიდენტის 2006 წლის 2 მაისის 
#303 ბრძანებულებით _ საქართველოს `წითელი ნუსხის~ დამტკიცების შესახებ _ მურა დათვი შეტანილია აღნიშნულ ნუსხაში).
კურდღელი - ბინადრობს ტყის ნაპირებთან. იკვებება ნაირგვარი ბალახოვანი მცენარეებით, განსაკუთრებით პარკოსნებით, ხმელი ბალახით, ხეებისა და ბუჩქების ქერქითა და ყლორტებით.
მგელი - ბინადრობს სავარგულების მთელ ფართობში, გააჩნია საბუნაგე ადგილები. იკვებება ძირითადად გარეული და შინაური ჩლიქოსნებით, კურდღლებით, ძაღლებით, ფრინველებით. ჭამს მძორსაც.
მელა - ითვისებს სავარგულების მთელ ფართობს. საკვებს შეადგენს წვრილი ძუძუმწოვრები, განსაკუთრებით მიწაზე მობუდარი ფრინველები, ქვეწარმავლები, მოლუსკები, ხილი.
მაჩვი - ბინადრობს წიფლნარებში, აგრეთვე თხმელნარ-წაბლნარებში და პანტიანებში. იკვებება ფრინველებითა და მათი კვერცხით, ქვეწარმავლებით, ამფიბიებით, მწერებით, ჭიებითა და სხვა უხერხემლო ცხოველებით, ნაყოფებით, თესლებით, ბოლქვებით, ფესვურებითა და სოკოებით. 
კვერნა - ბინადრობს მთის და ქვედა ზოლის ტყეებში. საკვების მოსაპოვებლად გადის მინდვრებში. ბუდეს იკეთებს ხის ფუღუროში, ქვებისა და ხეების ფესვების ქვეშ.
ტურა _ ბინადრობს მთის ძირების ტყეებში, ბუჩქნარებში და წყალსატევებთან ახლოს. უმთავრესად იკვებება წვრილი ძუძუმწოვრებით (თაგვისებრი მღრღნელები, კურდღელი); თავს ესხმის ფრინველებსაც, ჭამს ქვეწარმავლებს, ამფიბიებს, თევზებს, მწერებს, მძორს. სანადიროდ გამოდის ჯგუფურად.
გარეული ღორი _ ძირითადად წაბლნარების ბინადარია. იკვებება როგორც მცენარეული ისე ცხოველური საკვებით (მერქნიანი მცენარეების ნაყოფით,  ტუბერებით, ფესვურებით). საჭიროებს საკვების დიდ რაოდენობას.

დ.გ) სანადირო ცხოველების დასახლების სიმჭიდროვე  შესაფერის საბინადრო სავარგულების ტერიტორიაზე და ტიპოლოგიურ ერთეულებში. 
სამონადიერო მეურნეობის გაძღოლის პრაქტიკაში გარეული ცხოველების საბინადრო სავარგულების არსებობის პირობების ხარისხის შეფასებისათვის აპრობირებულია ბონიტეტების სხვადასხვა გრადაციის სკალები, კერძოდ, სამიდან თოთხმეტ ბალამდე.
ბონიტირების სკალა სარწმუნოდ ასახავს სავარგულების ხარისხობრივ თვისებებს და საკმარის დონეზე გვიჩვენებს სხვადასხვა კატეგორიის სავარგულების შესაძლებლობას ფართობის გარკვეულ ერთეულზე (100 ან 1000 ჰექტარზე) დაიტიოს ცალკეული სახეობის სანადირო ცხოველების გარკვეული რაოდენობა (რიცხოვნობა).	
სამონადირეო მეურნეობის გაძღოლის პრაქტიკაში ასევე აპრობირებულია სხვადასხვა კატეგორიის სავარგულების ოპტიმალური ტევადობა, ანუ გარეული ცხოველების თითოეული სახეობის ოპტიმალური რიცხოვნობა ფართობის გარკვეულ ერთეულზე, რომელიც არ არღვევს ეკოსისტემის ბალანსს და შენარჩუნებულია მისი მდგომარეობა.
გარეული ცხოველების საბინადრო სავარგულების არსებობის პირობების ხარისხის შეფასება სავარგულების ტევადობის მაჩვენებლებში აისახება სამი ძირითადი და ორი შუალედური კატეგორიით.
	1. ძირითადი
		ა) დასახლების სიმჭიდროვის და რიცხოვნობის მაქსიმუმი.
		ბ) დასახლების სიმჭიდროვის და რიცხოვნობის ოპტიმუმი.
		გ) დასახლების სიმჭიდროვის და რიცხოვნობის პესიმუმი.
	2. შუალედური
		ა) დასახლების სიმჭიდროვის და რიცხოვნობის საშუალოზე
		მაღალი კატეგორია, საექსპლუატაციო გარანტი.
		ბ) დასახლების სიმჭიდროვის და რიცხოვნობის საშუალოზე
		დაბალი კატეგორია, რიცხოვნობის მინიმუმი.
შუალედური კატეგორიების მაჩვენებლების მიხედვით განისაზღვრება რიცხოვნობის დინამიკის ტენდენცია, საშუალო, საშუალოზე მაღალი და მაქისმუმი რიცხოვნობა უზრუნველყოფს სტაბილურ ყოველწლიურ ბიოლოგიურ და სამეურნეო პროდუქტულობას.
რიცხოვნების მინიმუმის მაჩვენებელი არის ის დონე, საიდანაც გარეულ ცხოველს შეუძლია ბუნებრივი არწარმოების ხარჯზე აღიდგინოს ოპტიმალური რიცხოვნობა. 
რიცხოვნობის პესიმუმი წარმოადგენს გარეული ცხოველის გადაშენების რეალურ საფრთხეს. ამ შემთხვევაში ბუნებრივი აღწარმოების ხარჯზე რიცხოვნობა ვეღარ აღდგება ოპტიმუმამდე, რაც მოითხოვს რესტოკინგის ან რეინტროდუქციის ღონისძიებების განხორცილებას.
სამონადიერო სავრაგულების თითოეული ცალკეული ტიპი წარმოადგენს გარკვეული სახეობის გარეული ცხოველების საბინადრო სივრცეს. მას საწყისად გააჩნია ბუნებრივი თვისებები, რომელთა ერთობლიობა განსაზღვრავს გარეული ცხოველების ამა თუ იმ სახეობის საბინადრო პირობების ხარისხს.
სამონადირეო სავარგულების ბუნებრივი თვისებები ცვალებადია დროში და სივრცეში, მათში მიმდინარეობს სხვადასხვა ბუნებრივი პროცესები ან ხდება მათი ტრანსფორმირება ადამიანის სამეურნეო გამოყენების შედეგად.
სამონადირეო მეურნეობის გაძღოლის პრაქტიკაში აუცილებელ ღონისძიებას წარმოადგენს სავარგულების მდგომარეობის მუდმივი და პერიოდული კონტროლი.
უწყვეტი მონიტორინგი ხორციელდება სეზონური ფენოლოგიური დაკვირვებებისა და აღწერების ხერხით.
პერიოდული მონიტორინგი ხორციელდება ერთწლიან მონაკვეთებში და ტარდება სავარგულების მდგომარეობის გენერალური რევიზიისა, გარეული ცხოველების საბინადრო პირობების შეფასების და ხარისხის დადგენის მზინით.
სანადირო ცხოველების შესაფერისი სავარგულების ტიპების მიხედვით განისაზღვრება ხარისხობრივი კატეგორიები თითოეული სახეობის მთელი შესაფერისი საბინადრო ტერიტორიისათვის, რომელთა საფუძველზეც წარმოებს ყველა დანარჩენი საპროგნოზო ბიოლოგიურ-ეკონომიკური მაჩვენებლების გაანგარიშება.
სანადირო ცხოველების დასახლების სიმჭიდროვისა და რიცხოვნობის პოტენციური შესაძლებლობის განსაზღვრა და ამის საფუძველზე საექსპლოატაციო ნორმების დადგენა სარწმუნო მაჩვენებლებში ხორციელდება სტატისტიკურ-ბიომეტრული ანალიზისა და პროგნოზის ხერხით.
ქვემოთ მოტანილ ცხრილებში მოცემულია სამონადირეო მურნეობის ტერიტორიაზე გავრცელებულ სანადირო ცხოველთა რიცხოვნობა და დასახლების სიმჭიდროვე(იხ.ქვეთავი - დ.ე).

დ.დ) სანადირო ცხოველების დაცვა, აღწარმოება და სამეურნეო გამოყენება; 
სამონდირეო მეურნეობაში სანადირო ცხოველების დაცვის,  შენარჩუნების, აღწარმოებისა და სამეურნეო გამოყენებისათვის,მეურნეობის მიერ მოხდება მტაცებელ ცხოველთა რიცხოვნობის რეგულირება, რათა მოხდეს ჩლიქოსნების და ფრინველთა რიცხოვნობის ზრდა, აგრეთვე დაგეგმილია დამატებითი ხელშემწყობი ღონისძიებების ჩატარება, კერძოდ საბინადრო პირობების გაუმჯობესება გარეული ღორის, კურდღლის და მაჩვის რიცხოვნობის გაზრდისთვის. 

დ.ე) საბინადრო სავარგულებში მობინადრე ცხოველების პოტენციური ოპტიმალური რიცხოვნობა და დასახლების სიმჭიდროვე

	#
	ცხოველის სახეობა
	პოტენციური ოპტიმალური რიცხოვნობა
	არსებული რიცხოვ-ნობა
	არსებული დასახლების სიმჭიდროვე
1000 ჰა-ზე

	1
	შველი _ Capreolus capreolus
	20
	38
	21,2

	2
	მაჩვი_ Meles meles
	25
	12
	5,2

	3
	გარ. ღორი _ Sus scrofa
	20
	27
	15

	4
	მგელი _ Canis lupus
	2
	7
	3

	5
	ტურა _ Canis aureus
	3
	25
	11,7

	6
	მელა_ Vulpes vulpes
	5
	9
	3,9

	7
	კურდღელი _ Lepus europaeus
	20
	14
	6,1

	8
	კვერნა -Martes martes
	25
	22
	12



დ.ვ) ბიოტექნიკური ღონისძიებები - სანადირო ცხოველების შენარჩუნების, გამრავლების, განსახლების და საბინადრო პირობების ხარისხის გაუმჯობებისათვის:

ბიოტექნიკური ღონისძიებების კომპლექსი განისაზღვრება ცხოველთა სახეობრივი სიმდიდრისა და რიცხოვნობიდან გამომდინარე, რისთვისაცსაჭიროა თანმიმდევრულად შესრულდეს ქვემოთ ჩამოთვლილი ქმედებანი:
1.სამონადირეო მეურნეობის ტერიტორიაზე მობინადრე აბორიგენი სახეობის ნადირ-ფრინველის სახეობრივი სიმდიდრისა და რიცხოვნობის დადგენა; 
2.	საბინადრო პირობების გაუმჯობესება და აღწარმოების ხელშეწყობა;
3.	ნადირ-ფრინველის ხელოვნური მოშენება;
4.	სახეობრივი სიმდიდრის გაზრდა. 
5.	სამონადირეო  მეურნეობისინფრასტრუქტურის მოწყობა.
6.	სანადირო ცხოველების რიცხოვნობის ოპტიმალური დონის მიღწევა და შენარჩუნება.
7.	მოპოვების ნორმების დადგენა, ბიოლოგიური და სამეურნეო პროდუქტულობის განსაზღვრა;
8.	ნადირობის პროცესის ორგანიზაცია.

სანადირო ცხოველების შეყვანისა და განსახლებისათვის სავარგულებში ტარდება ბიოტექნიკური ღონისძიებების ცალკე კომპლექსი _სავარგულების მომზადება ცხოველთა ადაპტაციისათვის.
სამონადირეო მეურნეობის პრაქტიკაში ყველაზე მეტად ამართლებს ხელოვნური საბინადრო სტაციების _ რემიზების მოწყობა, ისინი იქმნება ველური კულტურების გამოყენებით,ღია სავარგულებში ან ტყის ველობებში და ასრულებს ერთდროულად თავშესაფრის და საკვებური მინდვრების ფუნქციას.
	რემიზებისა ან ბუნებრივ საადაპტაციო სტაციების ირგვლივ ეწყობა საკვებური მინდვრები, საკვებური მოედნები და წერტილები.	ვოლიერები იხსნება საღამოთი _ შებინდებისას, ან დილით _ გამთენიისას. ამ შემთხვევაში დაუშვებელია ცხოველების იძულებით გამოდევნა ვოლიერებიდან, დაფრთხობა ან სხვა ფორმით შეწუხება. ცხოველები საკარანტინო პერიოდში ეჩვევიან ვოლიერის პირობებს, მიაჩნიათ ის საიმედო თავშესაფრად და უჭირთ მისი დატოვება და უცნობ პირობებში გასვლა. სავარგულებში გაშვებული ცხოველები ვოლიერებს უბრუნდებიან ორი კვირიდან ექვს თვემდე დროის განმავლობაში,რისთვისაც პირველ დღეებში აქ ისევ ეძლევათ საკვების სრული ულუფა, ხოლო 10 – 30 დღის შემდეგ ეს ულუფა მცირდება. ერთი თვის შემდეგ, როდესაც გარეული ცხოველები შეეჩვევიან საადაპტაციო სტაციებში კვებასა და დასვენებას, ვოლიერებში საკვების მიცემა მთლიანად წყდება, ხოლო კიდევ ერთი თვის შემდეგ ვოლიერებში შესასვლელები იკეტება.ამით გარეული ცხოველები იძულებული ხდებიან შეეგუონ საადაპტაციო სტაციებში დღე-ღამურ ბინადრობას და იწყებენ სრულფასოვან არსებობას.

დ.ზ) სამონადირეო მეურნეობის ეკონომიკური პოტენციალი, შესაძლებელი მოპოვების კვოტები.
	სამონადირეო მეურნეობის  ფუნქციონირების წინაპირობა ეკონომიკური თვალსაზრისით არის სავარგულების სტაბილური, ყოველწლიური ბიოლოგიური და სამეურნეო პროდუქტიულობა, მისი ეკოლოგიური და ბიო-ეკონომიკური ექსპერტიზის მონაცემთა საფუძველზე დგინდება  მეურნეობის ეკონომიკური პოტენციალი და  დინამიკის პროგნოზირება. ეკონომიკური ეფექტის მისაღწევად საჭიროა განისაზღვროს ოპტიმალური ფართობი, გარეულ ცხოველთა რაოდენობა, დრო და აქედან გამომდინარე დადგინდეს ინვესტიციების მოცულობა.
ყოველწლიურად, ნადირობის სეზონის დაწყების წინ დგინდება სანადირო ცხოველების მოპოვების რიცხვი. ქვემოთ მოყვანილი ცხრილი შედგენილია 2025 წლის მონაცემებით.

	#
	ცხოველის სახეობა
	წლიური მოპოვების კვოტა%
	წლიური მოპოვების ოდენობა

	1.  
	შველი _ Capreolus capreolus
	5-10
	4
	

	2.
	მაჩვი_ Meles meles
	15-30
	5

	3.
	გარ. ღორი _ Sus scrofa
	20-60
	13

	4.
	მგელი _ Canis lupus
	50-100
	4

	5.
	ტურა _ Canis aureus
	40-60
	17

	6.
	მელა_ Vulpes vulpes
	20-70
	5

	7.
	კურდღელი _ Lepus europaeus
	40-80
	6

	8.
	კვერნა -Martes martes
	10-20
	5



ე) სამონადირეო მეურნეობის ტერიტორიის ზონირება
	სამონადირეო მეურნეობის ტერიტორიაზე ეკოლოგიური უსაფრთხოებისა და წონასწორობის შენარჩუნების მიზნით სავარგულების საერთო ფართობის 25%-მდე უნდა განეკუთვნოს მიზნობრივ ტერიტორიულ ერთეულებს. ამისათვის სამონადირეო მეურნეობის ტერიტორია (შიდასამეურნეო დანიშნულების მიხედვით) დაიყო შემდეგ ერთეულებად:
სანადირო უბანი _ სამონადირეო მეურნეობის ტერიტორიის ის ნაწილი, სადაც უშუალოდ ხდება იმ ნადირ-ფრინველის მოპოვება, რომელზედაც ნადირობა ნებადართულია ლიცენზიით.
აღკვეთილი _ სამონადირეო მეურნეობის ტერიტორიის ის ნაწილი, რომელიც გამოიყოფა გარეული ნადირ-ფრინველის ოპტიმალური რიცხოვნო¬ბის აღდგენისა და მათი გამრავლებისათვის ხელსაყრელი პირობების შესაქ¬მნე¬¬ლად. აქ მთელი წლის განმავლობაში აკრძალულია ნადირობა და სამონადირეო ძაღლების შეყვანა.
აღწარმოების უბანი _ სამონადირეო მეურნეობის ტერიტორიის ის ნაწი¬ლი, რომელიც გამოიყოფა გარეული ნადირ-ფრინველის ბუდობის, გამრავლე¬ბის, ნამატის მიღებისა და გამოზრდისათვის ხელსაყრელ უბნებში. აქაც მთელი წლის განმავლობაში აკრძალულია ძაღლების შეყვანა.
ნადირ-ფრინველის საშენი _ სამონადირეო მეურნეობის ტერიტორიის ის ნაწი-ლი, სადაც ვოლიერულ ან ნახევრად ვოლიერულ პირობებში ინახება გარეული ნადირ-ფრინველის სადედე სულადობა მთელი წლის განმავლობაში. აქვე ხდება ნამატის მიღება და გამოზრდა. 
შიდასამეურნეო დანიშნულების მიხედვით სამონადირეო მეურნეობის ტერიტორია დაიყო შემდეგი სახით:
	სანადირო უბანი _#34, 35, 36 მაგანას და #1, 2, 3, 4, 6, 15, 16, 17, 18, 19, 20, 21, 22 ჯვრის სატყეოს კვარტლებში _1768ჰა;
	აღკვეთილი _ #43, #47 და #48 მაგანას სატყეოს კვარტალებში _ 222ჰა;
	აღწარმოების უბანი (სიმშვიდის ზონა) - 14, 38 მაგანას სატყეოს კვარტლებში _102ჰა.
	ნადირ-ფრინველის საშენი _  #48 მაგანას სატყეოს კვარტალში (2 ჰა).
(იხილეთ შესაბამისი თანდართული რუკა)

ვ) სანადირო ცხოველების აღრიცხის მეთოდები და მონიტორინგი
ვ.ა) მონიტორინგის პროგრამა
   სანადირო ცხოველების სახეობრივი სიმდიდრის გამოსავლენად გამოყენებულია სიმჭიდროვის ინდექსაციის მეთოდი.
სანადირო ცხოველების აღრიცხვის, დასახლების სიმჭიდროვისა და საერთო რიცხოვნობის დასადგენად კი აღრიცხვის შერჩევითი მეთოდები, კერძოდ სტრატიფიკაციის მეთოდი.
სამონადირეო მეურნეობის ტერიტორია დაიყო სამ სტრატად #1 სტრატი _  ჯვრის სატყეოს #1,2,3,4,6 კვარტლები _ 620ჰა, #2 სტრატი _ მაგანას სატყეოს #14,34,35,36,38,43,47,48 კვარტლები _ 513ჰა, #3 სტრატი _ ჯვრის სატყეოს #15-22 კვარტლები _1159ჰა. 
	სამონიტორინგო დაკვირვების ჩატარება და ზოგადად მონიტორინგის წარმოება ერთ-ერთი მნიშვნელოვანი ღონისძიებაა სამონადირეო მეურნეობის გაძღოლის საქმეში. ამდენად აუცილებელია შეიქმნას მონიტორინგის პროგრამა, რომლის მიხედვითაც დაიგეგმება შემდგომში მონიტორიგის საქმიანობათა გეგმა, წლების მიხედვით.
	მონიტორინგის ძირითადი მიზანი სანადირო და საქართველოს "წითელ ნუსხაში" შეტანილ ცხოველებზე დაკვირვების წარმოებაა, მათი მდგომარეობის დაფიქსირების, საფრთხეების და გამრავლების ხელშემშლელი ფაქტორების გამოვლენის და სათანადო რეკომენდაციების შემუშავების მიზნით. შემდგომში კი უნდა მოხდეს ამ რეკომენდაციების საფუძველზე შესაბამისი ღონისძიებების განხორციელება. 
	მონიტორინგის ობიექტები, როგორც აღინიშნა სანადირო და საქართველოს "წითელ ნუსხაში" შეტანილი ცხოველებია, რომლებიც ბინადრობენ სამონადირეო მეურნეობის ტერიტორიაზე. მონიტორინგული დაკვირვებები უნდა წარმოებდეს აგრეთვე ამ სახეობების საბინადრო გარემოს მდგომარეობაზე, ბიოტექნიკური ღონისძიებების ჩატარების ეფექტურობაზე, დაავადებების გავრცელებაზე და სხვა ფაქტორებზე, რომლებიც მნიშვნელოვანია ცხოველთა გამრავლებისა და აღწარმოებისათვის, ასევე მათთვის ხელსაყრელი გარემოს შექმნისათვის. 
     სამონადირეო მეურნეობის გაძღოლის პრაქტიკაში აუცილებელ ღონისძიებას წარმოადგენს სავარგულის მდგომარეობის მუდმივი და პერიოდული კონტროლი. უწყვეტი მონიტორინგი ხორციელდება სეზონური ფენოლოგიური დაკვირვების და აღწერის ხერხით. მონიტორინგი უნდა განხორციელდეს მკვეთრად დაზუსტებულ პერიოდში ერთი და იგივე მარშრუტის შემოვლით, რათა მონადირეობისმცოდნის ან მცველის მიერ არა მარტო დათვალიერებული, არამედ გამოვლენილიც იყოს რაიმე მნიშვნელოვანი მოვლენა _ იქნება ეს მტაცებლის მიერ რომელიმე ცხოველის დაზიანების, ბუდის ან სოროს ნგრევის, ექსტრემალური სიტუაციების ან უკანონო ქმედების ფაქტები. მონიტორინგის მნიშვნელოვანი მომენტია ფიტოპათოლოგიური გამოკვლევების ჩატარების ეფექტურობის დადგენა და ხანძარსაშიში კერების დროული გამოვლენა.
	მონიტორინგის წარმატებით განხორციელების ერთ-ერთი პირობაა მცველის დღიურების და მონიტორინგის ჟურნალის წარმოება, რაც ასევე ხორციელდება საქმიანობისას. ამ დოკუმენტებში აისახება სამონიტორინგო დაკვირვების დრო, ადგილი, სამონიტორინგო პარამეტრი, მდგომარეობა, შედეგი და სხვა მონაცემები. 
	ქვემოთ მოცემული მონიტორინგის გეგმის მიხედვით ხორციელდება ყოველწლიური  მონიტორინგი. თუმცა მას დაემატება ის სამონიტორინგო საკითხები, რომლებიც სამონადირეო მეურნეობის წარმოების შემდგომ ეტაპზე იქნება განსახორციელებელი, ან საკითხის დამატების საჭიროება გამოვლინდება საქმიანობისას, როგორიცაა მაგალითად გარეული ცხოველების სამონადირეო მეურნეობის ტერიტორიაზე რეინტროდუქცია ან რესტოკინგი. ამ შემთხვევაში მონიტორინგის გეგმაში შეტანილ იქნება სათანადო დამატებები, საქართველოს კანომდებლობის შესაბამისად.

ვ.ბ) ცხოველთა აღრიცხვების მეთოდები
კურდღელის აღსარიცხად გამოყენებულია ექსკრემენტების აღრიცხვის მეთოდი. უბნების მიხედვით 1000 მეტრიან ტრანსექტებზე აღვრიცხავთ ყველა შემხვედრი ექსკრემენტების გროვას (მხოლოდ შედარებით ახალ ექსკრემენტებს. მონაცემებზე დაყრდნობით ვაკეთებთ მარტივ პროპორციას და ვითვლით კურდღლის სიმჭიდროვეს ჩვენს მიერ მიღებული საშუალო ინდექსიდან. საბოლოოდ მიღებულ სიმჭიდროვეს, პოპულაციის რიცხოვნობის მისაღებად, ვამრავლებთ ტერიტორიის საერთო ფართობზე.
NN= D  
N NN– პოპულაციის საერთო რიცხოვნობა;
D D  – პოპულაციის სიმჭიდროვე; 
  S  –  ტერიტორიის ფართობი;
მელა - აღსარიცხად მივმართავთ, როგორც პირდაპირი აღრიცხვის მეთოდს, ისე არაპირდაპირსაც. ისინი იშვიათად გვხვდებიან გადაადგილების დროს. ზამთარში გამოიყენება თოვლზე კვალის მიხედვით დათვლის მეთოდი.
მგელი - აღსანიშნავია  რომ სამონადირეო მეურნეობის ტერიტორიაზე დაფიქსირებულია მხოლოდ ზრდასრული ინდივიდები. აღრიცხვა ტარდება სხვადასხვა მეთოდებით. აღვრიცხავთ ახალ ნაკვალევს და ვიღებთ ანაზომებს ინდივიდის იდენტიფიკაციის მიზნით, ამავე დროს ვინიშნავთ ნებისმიერ ლოკალიზაციას. გარდა ამისა ზამთარში გამოიყენება თოვლზე კვალის მიხედვით დათვლის მეთოდი.
გარეული ღორი - სულადობის დადგენა ხორციელდება ვიზუალურად სათვალთვალო კოშკურებიდან, რომლებიც განლაგებულია ხელოვნურად მოწყობილ საკვებურებთან და სამარილეებთან. ვითვლით კოლტების და კოლტებში შემავალი ინდივიდების რაოდენობას არსებული ასაკობრივი ჯგუფების მიხედვით.
	სამონადირეო მეურნეობის ტერიტორიაზე ცხოველების დათვლა და მონიტორინგი წარმოებს სეზონურად, რიგ შემთხვევაში ყოველდღიურად. ბუნებრივია თითეული სეზონური დათვლისას აღრიცხვის მეთოდი იცვლება, მაგალითად ზამთრის პერიოდში კვალის აღრიცხვა ხორციელდება ტრანსექტებზე გასვლის გზით. არსებობს აბსოლუტური აღრიცხვის მეთოდი, ლენტისებური, ექსტრაპოლაციის მეთოდი, სისტემატური, პირდაპირი და ირიბი დათვლის მეთოდები, საცდელ ფართობებზე აღრიცხვის მეთოდი, ბუდეების და ბუნაგების აღრიცხვის მეთოდები, ასევე ექსკრემენტების მიხედვით,  ხეზე ნაკაწრებისა და ცხიმიანი ნიშნულების მეთოდი. სამონადირე მეურნეობა გამოიყენებს იმ მეთოდს, რომელიც უფრო მისაღები იქნება ცხოველის სახეობის, ასევე დროის ფაქტორის გათვალისწინებით. მიზანშეწონილია შეგროვილი ინფორმაცია ცხოველების გავრცელების შესახებ იყოს კარტირებული, რათა გაადვილდეს ნადირობის დაგეგმვა, მითუმეტეს როცა შეგროვილი იქნება ინფორმაცია ასევე ინდივიდების ასაკობრივ შეფარდებაზე.
დათვის რიცხოვნობის დადგენა ხორციელდება ზოგადად ბიომრავალფეროვნების მონიტორინგის ფარგლებში. იგი გულისხმობს ჰაბიტატში დათვების მიერ დატოვებული ნიშნებისა (მაგალითად: ექსკრემენტები) და ინდივიდების აღრიცხვას ხელოვნურად მოწყობილ საკვებ ადგილებზე. ყოველდღიური დაკვირვების შემდგომ ეგერის დღიურში დაფიქსირებული მონაცემების ანალიზის საფუზველზე დგინდება მიახლოებული რიცხვი. აბსოლუტური რიცხოვნობის დადგენისათვის გამოყენებულ უნდა იქნას გენეტიკური იდენტიფიკაციის მეთოდი, რომელიც იძლევა 10%-იან ცდომილებას.  ამ ეტაპზე ამ მეთოდის გამოყენების შესაძლებლობა არ გვაქვს. სასურველია მომავალში შესაბამისი არასამთავრობო ორგანიზაციებისა და სამინისტროს დახმარებით მოხდეს მურა დათვის პოპულაციის მონიტორინგი. იმ შემთხვევაში, თუ რიცხოვნობა მიაღწევს ისეთ ნიშნულს, როცა დასაშვები იქნება სანადირო კვოტის გამოყოფა, „წითელი ნუსხა“-ში მისი ყოფნა არ უნდა გახდეს ნადირობაზე დაბრკოლება, რა თქმა უნდა  მხოლოდ სამონადირეო მეურნეობის ფარგლებში. ამისთვის საჭიროა კანონმდებლობაში სათანადო ცვლილების განხორციელება. სწორი რეგულირება ხელს შეუწყობს  მის აღწარმოებას და რეგიონში სამონადირეო ტურიზმის განვითარებას.
ზ) ცხოველთა დაცვისა და აღწარმოების ღონისძიებები
ზ.ა) ცხოველთა რეინტროდუქციის  ან/და რესტოკინგის ღონისძიებები (საჭიროების მიხედვით);
სალიცენზიო ტერიტორიაზე სუფთა სისხლის გარეული ღორის რეინტროდუქციის ღონისძიებები დავიწყეთ 2017 წლიდან, რადგან ტერიტორიაზე მხოლოდ გარეული ღორების ჰიბრიდული სახეობები ფიქსირდებოდა, მისი ამოღების პროცესი დავიწყეთ.
   გარეული ღორის საშენი მოეწყო 2018 წელს, რომლის ფართობია 1 ჰექტარი. საშენი მდებარეობს მაგანის სატყეოს 48-ე კვარტლის 4ა ლიტერში.       კოორდინატები: X-026066; Y-474167. განთავსებულია არიან გარეული ღორები, რომლებიც შევიძინეთ ალაზნის ჭალებში მდებარე სამონადირეო მეურნეობა „ს.მ. ედემი“-სგან. ამასთან დაკავშირებით შესაბამისი ცვლილება განხორციელდა საქართველოს გარემოს დაცვისა და სოფლის მეურნეობის მინისტრის ბრძანება N2-618  08/072019 -ში.
            2019 წლიდან, საშენში შემოყვანილი გარეული ღორების ნამატს პერიოდულად ვუშვებდით სალიცენზიო ტერიტორიაზე, თუმცა 2023 წელს, რეგიონში გავრცელებულმა ეპიდემიამ, კვლავ იჩინა თავი, რამაც ბოლომდე გაანადგურა საშენს გარეთ მყოფი ყველა ინდივიდი, საშენში დარჩენილებს  გავუკეთეთ ლიკვიდაცია, რის შემდეგ ჩავატარეთ დეზინფექცია. 2024 წლის გაზაფხულზე შპს „ს.მ. ედემი“-სგან შევიძინეთ 4 ინდივიდი (საშუალო ზომის) გარეული ღორი - 1 მამრი და 3 მდედრი, რომლებიც განვათავსეთ საშენში. 2026 წლის გაზაფხულიდან ვგეგმავთ ნამატის გარემოში გაშვებას.
 ზ.ბ) სამონადირეო მეურნეობის სავარგულების ბიოტექნიკური კეთილმოწყობა.
თითოეული სახეობის ცხოველისათვის, მისი დღე-ღამური, სეზონური და   წლიური ბიოლოგიური რითმის შესაბამისად უნდა შეიქმნას მაღალი ხარისხის საბინადრო პირობები, რათა ისინი დამკვიდრდნენ და დამაგრდნენ მეურნობის სავარგულებში და სტაბილურად იქნას მიღებული ყოველწლიური ბიოლოგიუ¬რი და სამეურნეო პროდუქცია.
ბიოტექნიკური ღონისძიებები პირობითად იყოფა ორ ჯგუფად:
1.	ღონისძიებები, მიმართული სანადირო ცხოველების საბინადრო სავარგულებში არსებობის პირობების ხარისხის გაუმჯობესებაზე;
2.	ღონისძიებები, მიმართული უშუალოდ გარეულ ცხოველებზე, დაცვის, აღწარმოების, შენარჩუნების, გამრავლებისა და განსახლების ხელშეწყობაზე. 
პირველი ჯგუფის ღონისძიებების მეშვეობით უმჯობესდება კვების, თავშესაფრის, ბუდობისა და ბუნაგობის, ნამატის გამოზრდისა და სეზონური ადგილგადანაცვლების პირობები.
მეორე ჯგუფის ღონისძიებების მეშვეობით ხორციელდება სანადირო ცხოველების სახეობრივი სიმდიდრისა და რიცხოვნობის გაზრდა, სავარგულებში განსახლება და დამკვიდრება, ხელოვნური მოშენება. აგრეთვე სელექციური და ვეტერინალური ღონისძიებები.
სამონადირეო მეურნეობაში სანადირო ცხოველების დაცვის, შენარჩუნების, აღწარმოებისა და რაციონალური გამოყენების ბიოტექნიკური ღონისძიებების კომპლექსი სახეობებისა და მოცულობების მიხედვით განისაზღვრება ცხოველთა არსებული სახეობრივი რიცხოვნობის მდგომარეობიდან გამომდინარე. სამონადირეო-სამეურნეო თვალსაზრისით ამ ღონისძიებათა ეფექტურობა _ როგორც ეკოლოგიური, ისე ეკონომიკური, გამოიხატება იმაში, რომ მეურნეობის სავარგულებს გააჩნდეთ სტაბილური ყოველწლიური ბიოლოგიური და სამეურნეო პროდუქტულობა. 
	თითოეული სახეობის ცხოველისათვის, მისი დღეღამური, სეზონური და წლიური ბიოლოგიური რითმის შესაბამისად უნდა შეიქმნას მაღალი ხარისხის საბინადრო პირობები, რათა ისინი დამკვიდრდენ და დამაგრდნენ მეურნეობის სავარგულებში და სტაბილურად მიღებულ იქნას ყოველწლიური ნანადირევი.	
	იმ შემთხვევაში, თუ სანადირო ცხოველები ინარჩუნებენ დღე-ღამურ, სეზონურ და წლიურ დადებით ენერგობალანსს შესაფერისი სავარგულების ფართობზე, ისინი მკვიდრად ბინადრობენ ამ ტერიტორიაზე, ხოლო თუ ენერგობალანსი უარყოფითია, ისინი ტოვებენ ამ ტერიტორიებს, აქტიურად ეძებენ და მკვიდრდებიან ისეთ სავარგულებში, რომელიც უზრუნველყოფს მათ ნორმალურ ბიოლოგიურ რითმს.
სამონადირეო მეურნეობის ტერიტორიაზე არის მცენარეთა სავეგეტაციო პერიოდის (220 დღე) დიდი ხანგრძლივობა, მოსავლიანობის პერიოდიზმი, მოსავლის სიუხვე და მისი ხელმისაწვდომობა გარეული ცხოველების მხრიდან.
	გარეულ ნადირ-ფრინველს დამატებითი საკვების მიწოდება შეიძლება დასჭირდეს _ 90 დღე.
     დამატებითი კვების პერიოდი თავის მხრივ იყოფა სამ ეტაპად:
1.	მიწოდებულ დამატებით საკვებთან შეგუების ეტაპი – მიეცემა მარაგის 25%
2.	 გარეული ცხოველების დამატებითი ინტენსიური კვება _ მიეცემა მარაგის 50%
3.	გარეული ცხოველების ბუნებრივ საკვებზე დაბრუნება _ მიეწოდება მარაგის 25%
 
        დამატებითი საკვების მარაგის შექმნის ღონისძიებები სამონადირეო მეურნეობაში ხორციელდება ორი მიმართულებით:
1. ველური მცენარეულობის ნაყოფისუნარიანობის გაზრდა სატყეო-მელიორაციული და აგრო-მელიორაციული ხერხების გამოყენებით;
2. კულტურული მცენარეულობის ნათესი მინდვრების შექმნა.
კონკრეტული ბიოტექნიკური ღონისძიებები ჩატარებული იქნება შემდეგი მიმართულებით:
გარეული ღორი _ 2 ჰექტარ ფართობზე ითესება მიწავაშლა, კარტოფილი და სიმინდი.
შველი _ მოწყობილია 2 სამარილე და 2 საკვებური.

დათესილი ფართობები განაწილებულია მთელ ტერიტორიაზე მცირე ნაკვეთების სახით, ცხოველთა გადამეტებული კონცენტრაციის თავიდან აცილების მიზნით. პირველ რიგში გამოყენებული იქნა და აღდგა ძველი, მიწერილი სამონადირეო მეურნეობის დროინდელი ნათესები; ასევე ბუნებრივი მდელოები და ჭრაგავლილი ადგილები.
ბიოტექნიკური ღონისძიებების განხორციელების ადგილებზე აკრძალულია ყოველგვარი ნადირობა.
ტერიტორიაზე დგას 3 სათვალთვალო კოშკი.

ზ.გ) საქართველოს „წითელ ნუსხა“-ში შეტანილ ცხოველთა სახეობების დაცვის, შენარჩუნებისა და აღწარმოების ღონისძიებები
	სალიცენზიო ტერიტორიაზე ბინადრობს მურა დათვი - Ursus arctos. მის საბინადრო გარემოს, ისევე როგორც დანრჩენი ცხოველებისას, იცავენ სამონადირეო მეურნეობის მცველები, სეზონურად იდგმება საკვებურები. მათი აღრიცხვა ხდება თოვლზე კვალის დათვლით. შემცირების დინამიკა არ შეიმჩნევა, პირიქით, აღინიშნება მცირე მატება. მაგალითად, 2012 წლის მონაცემებით მისი რიცხოვნობა მიახლოებით იყო 15 ინდივიდის ტოლი, 2013 წელს – 17 ინდივიდის, ხოლო 2025 წლისთვის – 23 ინდივიდი. მასზე დაწესებულია განსაკუთრებული მონიტორინგი. ბრაკონიერობის ფაქტის გამოვლენისთანავე ეცნობება შესაბამის ორგანოებს.
მდინარე მაგანაში, რომელიც ჯვრისა და მაგანას სატყეოებს მიჯნავს, კალმახი - Salmo baario ბინადრობს. მასზე თევზაობა დასაშვებია მხოლოდ ანკესით.

ზ.დ) სამონადირეო მეურნეობის ტერიტორიაზე სისტემატურად ხდება ინვაზიური სახეობის _ჰიბრიდული ღორის ელიმინაციის ღონისძიების გატარება.

ზ.ე) მოქმედი ბუნებრივი და ანთროპოგენური ნეგატიური ფაქტორების და პოტენციური საფრთხეების იდენტიფიკაციის, მათი აღმოფხვრა-შერბილების ღონისძიებები
ბუნებრივი და ანთროპოგენური საფრთხეები ლიცენზირებულ ტერიტორიაზე მინიმუმამდეა დაყვანილი, მეურნეობის პერსონალი მძიმე ტექნიკის მეშვეობით ყოველწლიურად ახორციელებს მდინარეების კალაპოტებში შექმნილი ხერგილების წმენდას. ასევე არ იშურებს ძალისხმევას, რათა დროულად აღმოფხვრას ანთროპოგენული საფრთხეებით გამოწვეული ნეგატიური შედეგები. ბოლო პერიოდში კი  მინიმუმამდეა დაყვანილი ბრაკონიერობის შემთხვევები.
სამონადირეო მეურნეობას დაგეგმილი აქვს ხანძარსაწინააღმდეგო საშუალებების შეძენა, სხვა ხანძარსაწინააღმდეგო ღონისძიებების განხორციელება. ინსტრუქტაჟი უტარდება, როგორც მეურნეობის თანამშრომლებს, აგრეთვე ადგილობრივ მოსახლეობას და მონადირეებს ტყეში ყოფნისას დაიცვან ხანძრის წარმოშობის საწინააღმდეგო მარტივი წესები. 
ლიცენზირებულ ტერიტორიაზე ხორციელდება ტყის მასივების შემოვლა და სისტემატიური კონტროლი. პერიოდულად (წელიწადში ორჯერ) ხდება ტყის მასივების სანიტარულ-ეკოლოგიური მდგომარეობის მონიტორინგი და დაავადებათა კერების აღმოჩენის შემთხვევაში დაუყოვნებლივ ეცნობება გარემოსა და ბუნებრივი რესურსების დაცვის სამინისტროს შესაბამის სამსახურებს.

თ) ბიომრავალფეროვნების, მათ შორის, ენდემური და რელიქტური სახეობის მაღალი კონსერვაციული ღირებულების ტყის დაცვის ღონისძიებები
ტერიტორიაზე გავრცელებულია „წითელ ნუსხაში“ შეტანილი მაღალი კონსერვაციული ღირებულების ხეები: უთხოვარი-taxus bagata,  ბზა-  Buxus colchiva,  ჩვ. წაბლი – Castanea sativa, ნეკერჩხალი - Acer ibericum, კაკლის ხე - Juglans regia.
 ტერიტორიაზე გავრცელებულია ჩვ. წაბლის დაავადება _ კანის კიბო, რომელიც წინა ლიცენზიანტის მიერაც იყო დაფიქსირებული. ლიცენზიის გადმოცემისთანავე შევისწავლეთ მთელი ტერიტორია. აქედან მაგანას სატყეოს @#14-34-35-36-38-43-47-48 კვარტლებში (500ჰა) და ჯვრის სატყეოს #1-2-3-4-17-18-19 კვარტლებში (859ჰა) გამხმარია წაბლის ხეების 50-60%. (დაახლოებით 680-700 ჰექტარი). ზემოაღნიშნულზე ადგილობრივი ორგანოები ინფორმირებულია. დაგეგმილი გვაქვს უახლოეს მომვალშიც სატყეო სამსახურან ერთად განვახორციელოთ შესაბამისი ღონისძიებები ჩვ. წაბლის გადარჩენილი ნაწილის შესანარჩუნებლად.
სამონადირეო მეურნეობის თანამშრომლების მიერ მუდმივად ტარდება, როგორც ზემოთ აღნიშნული ფართობების ასევე მთლიანად მეურნეობის შემოვლა- დათვალიერება. რაიმე უკანონო ქმედების აღმოჩენის შემთხვევაში დაუყოვნებლივ დაიწერება საველე ოქმები და ეცნობება შესაბამის დაცვის სამსახურებს.

 ი)  ტყის დაცვა ხანძრის საშიშროებისაგან
•	ადგილობრივ მოსახლეობასთან ტყის ხანძრისაგან დაცვაზე საუბრების ჩატარება;
•	ხანძარსაწინააღმდეგო გზების გაყვანა და მოვლა;
•	სამეთვალყურეო კოშკების აგება.
სალიცენზიო ტერიტორია ხანძარსაშიში კლასების მიხედვით მიეკუთვნება  მეოთხე კლასს.

კ) ტყის მავნებლებთან ბრძოლის ღონისძიებები
•	ტყის კორომების სისტემატური გაწმენდა ქარისგან მექანიკურად       დაზიანებული და ძირნაყარი ხე-ტყიდან;
•	ენტომომავნებლებით და ფიტოდაავადებებით დაზიანებული ხეებიხ გაქერქვა, ნარჩენების გატანა ტყიდან და დაწვა;
•	გაზაფხული-შემოდგომის პერიოდში მავნებელთა საზამთრო ბუდეებისა და კვერცხების განადგურება;
•	დაავადებული მცენარის ღეროზე საჭირო სარტყლებისა და წებოს რგოლების გაკეთება;
•	მავნე მწერებისა და მავნე მღრღნელების წინააღმდეგ ბრძოლისთვის ბაქტერიალური მეთოდების გამოყენება.
აღნიშნული ღონისძიებებს განახორციელებს სამონადირეო მეურნეობის მცველები და საჭიროების შემთხვევაში მოწვეული იქნება ენტემოლოგი. 



ლ) ლიცენზიით განსაზღვრული ტერიტორიის დაცვის მექანიზმები (მცველთა რაოდენობა, ტრენინგი, შესაბამისი ნაგებობები)
 სამონადირეო მეურნობის ტერიტორიის დაყოფა  სამცველოებად
	სამონადირეო მეურნეობის ტერიტორია თავისი დანიშნულებით განკუთ¬ვნილია სამოყვარულო-ტურისტული ნადირობის წარმოებისათვის და სხვა შემეცნებით-რეკრეაციული ღონისძიებებისათვის. აღნიშნულიდან გამომდინერე, მისი შიდასამეურნეო ტერიტორიული ორგანიზაცია სრულყოფილად უნდა უზრუნველყოფდეს მის ფუნქციონალურ მიზანდანიშნულებას, როგორც ეკო¬ლო¬გი¬ური წონასწორობისა და უსაფრთხოების თვალსაზრისით, ისე მონა¬დი¬რეთა და ტურისტთა კონტიგენტის მომსახურების შესაფერისი დონით.
	მეურნეობის ტერიტორიის დაცვისა და სამეურნეო საქმიანობის ოპერატიული უზრუნველყოფის მიზნით, სამონადირეო მეურნეობის ტერიტორია დაიყო სამ საეგერო სამცველოდ (სტრატების შესაბამისად), ამჟამად მეურნეობაში მუშაობს 4 მცველი. მათ ყოველწლიურად უტარდებათ შესაბამისი სწავლება.
სამონადირეო მეურნეობის საზღვრების დემარკაცია
	სამონადირეო მეურნეობის ტერიტორიაზე განხორციელდა საზღვრების დემარკაცია გარეთა პერიმეტრზე და შიდასამეურნეო ტერიტორიული ერთეულების გამოყოფა. ამისათვის გამოიყენება გამაფრთხილებელი, ამკრძალავი და გამომყოფი შინაარსის მქონე წარწერიანი ფირნიშები, რომლებიც დაიდგა თვალსაჩინო ადგილებში.
	პერიმეტრზე განთავსებულ სასაზღვრო ფირნიშებზე დატანილია სამონადირეო მეურნეობის სქემატური კონტური, ასევე შიდასამეურნეო ტერიტორიულ ერთეულებზე სქემატური კონტური დატანილია შესაბამის ფირნიშებზე.

მ) სამონადირეო მეურნეობის ტერიტორიაზე  ტურიზმის განვითარებისთვის დაგეგმილი ღონისძიებები;	  
ტერიტორიაზე გავრცელებული სახეობების მრავალფეროვნება და აგრეთვე ფიზიკურ-გეოგრაფიული პირობები საშუალებას იძლევა ეკოტურიზმის სხვადასხვა სახეების განვითარებისათვის, ესენია:
•	ფრინველებზე და სხვა ცხოველებზე ტურისტულ-სამოყვარულო დაკვირვება
•	მდინარეზე ნავებით დაშვება
•	სამოყვარულო თევზჭერა
•	ფოტო და ვიდეო ნადირობა
ტურისტებისა და მონადირეებისათვის, სამონადირეო მეურნეობის ტერიტორიის გარეთ, ქალაქ ჯვარში ავაშენეთ სასტუმრო, რომელიც მოემსახურება ვიზიტორებს. 
გარდა ამისა, შემოთავაზებული იქნება შემდეგი ტიპის მომსახურეობები:
•	ცხენების გაქირავება
•	ნავების გაქირავება
•	ძაღლების გაქირავება
•	სანადირო აღჭურვილობის გაქირავება
•	სათევზაო აღჭურვილობის გაქირავება
•	დაკვირვებისათვის საჭირო აღჭურვილობის გაქირავება.
 სამონადირეო მეურნეობის განვითარებისათვის საჭიროა გარკვეული კაპიტალდაბანდებანი, რომლებიც უნდა მოხმარდეს ინფრასტრუქტურის განვითარებას, ტერიტორიის დაცვას, მონიტორინგის წარმოებას, ბიოტექნიკური ღონისძიებების გატარებას, მკაცრი ბუნებრივი პირობების შემთხვევაში დამატებითი საკვების შეტანას. 
სამონადირეო მეურნეობას აქვს ერთი მთავარი შესასვლელი სვანეთში მიმავალი ტრასის მხრიდან, სადაც არის შლაგბაუმი და დაწესებულია ეგერების მორიგეობა. 
	კეთილმოეწყო შესასვლელი გზა, სისტემატურად იწმინდება ტურისტული ბილიკები.

ნ) ინფრასტრუქტურის განვითარება:
სალიცენზიო ტერიტორიაზე ჩავდგით 3 კემპინგი, რომელიც ემსახურება მონადირეებს და ტურისტებს.

ო) სამონადირეო მეურნეობის ტერიტორიაზე წარმოქმნილი ნარჩენების მართვის საკითხები
	ნარჩენების მართვის მიზნით უზრუველყოფილია სამონადირეო მეურნეობის ტერიტორიაზე დაგროვილი საყოფაცხოვრებო და სხვა სახის ნარჩენების გაუვნებელყოფა და ტერიტორიიდან გატანა, სანიტარულ-ჰიგიენური და ეპიდემიოლოგიური ნორმებისა და წესების დაცვით. არ ხდება ნარჩენების სამონადირეო მეურნეობის ტერიტროიაზე დაყრა-განთვასება და ჩაყრა წყლის ობიექტებში.
  	სამონადირეო მეურნეობის ტერიტორიაზე დადგმულია სანაგვე ურნები. დაგროვილი ნარჩენები გაიტანება კონტეინერებით ტერიტორიის გარეთ არსებულ ნაგავსაყრელებზე, ამაზე შესაბამისი ნებართვის მქონე ორგანიზაციის მიერ, რომელთანაც გაფორმდა ხელშეკრულება.
	სამონადირეო მეურნეობის პერსონალს და სტუმრებს მუდმივად უტარდებათ წინასწარი ინსტრუქტაჟი ტერიტორიის დაბინძურებასთან დაკავშირებით.

პ) ჰიდროლოგიური ქსელი
ტერიტორიაზე მთავარი მდინარეა მაგანა, რომლის მარცხენა შენაკადებია მდ. ცაღრა და მდ. საცხენო, ხოლო მარჯვენა შენაკადია მდ. წყავაშალა, რომელიც გადის წყავაშის ტერიტორიაზე. მათ საზრდოობაში მონაწილეობას იღებს წვიმის და   გრუნტის წყლები. 












საქმიანობათა დროში განაწილება
(მართვის გეგმა გათვლილია ერთ წელზე)
1. ტურისტული ინფრასტრუქტურის განვითარება:	
1.1. სალიცენზი ტერიტორიის მიმდებარედ მოწყობილია 3 კოტეჯი;
1.2 .ტურისტული ბილიკების განახლება (სისტემატურად);	
1.3. ტურისტების მოსაზიდად სარეკლამო კამპანიის შემუშავება და დანერგვა.	
2. ბიოტექნიკური ღონისძიებები:	
2.1. სამარილეების მოწყობა;	
2.2. მიწავაშლას, კარტოფილის და სიმინდის დათესვა;	
2.3. საკვებურების მოწყობა.	
3. დაცვითი ღინისძიებები	:
3.1. ფირნიშების განლახლება;	
3.2. მცველების სწავლება (ტრენინგი).	
4. ნადირობა და ტერიტორიის მონიტორინგი:	
4.1.ნადირობა ჰიბრიდული ღორების ამოღების მიზნით;	
4.2. ნადირობა დადგენილი კვოტების ფარგლებში;	
4.3. სახეობათა აღრიცხვის ჩატარება .	
5. საშენი მოწყობილია.



